
[67r,01]Gy heren ik bidden dat gy my ſage 
<R>eine bede dy ik yo wyl wragen 
efft gy dar nycht mede weren 
dar me dode vnſen heren 
ik wolde ſo rechte gherne weten 
dy pyne dy he hefft beſeten 
<s>o wolde ik ſo beſriuen vn̄ dichten 
dat gy my wolden berichten 
wane here wone 
wo gha gy cregh kreugen ſ<o> En hane 
vn̄ laten vns van den lyue nicht 
vm̄e dat wil boſe ..icht <w>ycht. 
dat den wy dat vil boſe wicht 
da den wy dat lyff hebben ghen<omen> 
wat wete wy wor he is hen#ge<komen> 
he wor#kerede dat wolk an deme lande 
des hefft he laster vn̄ ſcande 
wille gy wele nar em wragen 
wy w<u>llen wy aff#ſlan den kragen 
wy hebben ſo wele van en be#ſeten 
wy wolden dat wy hedden ge#weten 
Ik bydde wy kinder algemene 
beyde grot vn̄ kleyne 
papen leygen wy wrouwen vn̄ man 
[67v,01]dat gy my m<vg>en helpen ropen an 
vn̄ knelen <yo> neder vp dy erde 
dat ze my apenbar werde 
vn̄ mute my rede ſagen 
dar ik er gerne wolde um̄e vragen 
dat my dat mute ſchyn 
dar#vm̄e ſcal ik weruen 
In alle deſſer kerken weſen 



he ſcholde eȳ aue|maria leſen 
aue|maria vol al der genaden 
help vns armen luden raden 
dat wy euich mit dy leuen 
du biſt gebenediget bauen alle vrovuen 
Ancelme was eȳ hillich man 
he hadde lange dar#na geſtan 
wat vnse here hedde be#ſeten 
Nuͦ mage gy horen wo he dede 
he was ſtede an ſynen bede 
beide nach vn̄ dach 
an ſynen <v>enigen dat he lach 
he ſprak ma ͛ia blugende roſe 
lilia vn̄ czelhoſe 
godeſ dure balſem#ſcrin 
lat din herte werden ſchin 
dat du my rede muteſte|er#ſagen 
[68r,01]dar ik dy gerne vm̄e wolde wragen 
Ik wolde gerne an deſſer ſtunden 
horen wan dineſ ſulues mude 
wat vᷠſen heren were beſchin 
dat du met dynen ogen haddeſt beſy ͤn 
kunde ik wrouue dat war weruen 
denne ſo wolde ik w vrolik steruen 
deſſe bede plach he mennich iar 
to den leſten wart ſe em apen#bar 
dat ſe em alleẏne bedende want 
Se ſprak em to altuhant 
ancelme ſūnt dat ik hebbe wor#namen 
dorch din bet bẏn ik her#kamen 
wan deme hemel hir tu dy 
nuͤ Sege wat du woldeſt mẏ 
do ancelmus dat wor#nam 
dat maria ſuluen tu em quam 
he wart wor#ſcreket do he ſy ſach 
to#hant maria to em ſprak 



ancelme nu uruchte dy nicht 
lat my der rede ſẏn be#richt 
war#vm̄e du mẏ heſt her#geladen 
ſprek nuͤ tu my dat ſcak nich ſcaden 
ancelme wel vppe ſẏne kne 
em was beyde wol wol vn̄ we 
[68v,01]Eme was beide lif vn̄ leide 
al be<u>ende [[ſprak]] he deſſe rede 
maria reine kan̄ghe 
<I>k be#ghere mit allen mynen ſinnen 
dat ik gherne wolde weten 
wat vnſe here hadde beſeten 
wente ik hebbe werliken vor#namen 
wo he ſy to deme dode gecamen 
do em de martel erſt beſchach 
dat duͦ nacht vn̄ dach 
ſtede biſt by em ghe#weſen 
dy ewangliſten habben ge#ſcreuen 
to#male wat ſe hebben geſin 
mer ſe dragen nicht vp en̄ 
ſe hebben geweſen to vn̄ wan 
dar#vm̄e ſo en wet dat nen man 
de mẏ dy warheit moge ſagen 
wan ſẏnen iam̄erliken plagen 
dy em to#quemen alge#meyne 
mer du leue wrouue alleyne 
hir#vm̄e wolde ik gerne vragen dy 
wul edele wrouue berichte mẏ 
ancelme du bucoreſt my ſo ſere 
ik wil dy ſagen eme ene mere 
dy ſcalt tu wil wol wol wor#ſtan 
[69r,01]vnd lonen des al ſunder wan 
ſcal ich dy ſagen dy vol grote not 
dar#wan my ſane let den dot 
ſcholde ik de algemeine ſpreken 
myn herte muͤchte my wol to#breken 



nuͤ wil ik dy der warheit ghen 
allent dat ik hebbe ge#ſynͤ 
maria irſt wil ik dy wragen 
vnd bydde dat du my woldeſt ſagen 
wo quam dat erſt to prangen 
dat dẏn ſane wart ge#vangen 
ancelme hor dat ik dy ſagen 
dit ſchach an enen deme guden dunerdaghe 
dar he mit ſynen ſat 
lipliken met em at 
he gaf eme ſyn wlſ vn̄ ſyn blut 
dat he ſuͤder wor em g<eo>d ghot 
he dede ok mer <dr>ch ſyne gute 
he duuch en allen ere wote 
do he eme dy wote hadde geduuagen 
he be#gude iam̄erliken to klagende 
he ſprak ik ſege iv dat wor#ware 
[69v,01]he ſit her al in deſſer ſcar 
dy lifliken mit vns et 
dy ſulue my wor#ret 
he wert dar#vm̄e vor#laren 
he were bet vuge#baren 
maria deſſe ſuuare wort 
do de de iugeren hadden ge#hort 
ſpreken ſy dar nicht weder 
edder ſlugen ſy ere ogen neder 
do ſy hadden ge#hort deſſe redde 
em wart ſo iem̄erliken leyde 
erer en̄ ſach den anderen an 
Joh̄es wart ſo ſere began 
dat he war ſo eȳ dode ge#ſapen 
vppe gades bruſte wart he nutſlape 
ſe repen alle leue here 
ſegge vns den rechten drogenere 
lat wns des weſen bericht 
eyn̄ iſlich ſprak byn ik des icht 



petr#us ſprak here meiſter myn 
duͦ weiſt dat wol dat ik des nicht bin 
num̄er wil ik dyner af af#ſtan 
Is wyl my myt dy laten wan 
Ok ſpreke ik here were des not 
[70r,01]ik wolde gan myt dy an den dot 
maria wat ſprak vnſe here 
do ſe vor#ſakeden al#d#us ſere 
vnd deſſe grote wort 
wan ſunte peter hadde ge#hort 
he ſprak pet ͛ ik wil dy ſagen 
do ſcalt ſo ſere wor#ſaken 
dat wil ik dy wor#ware ſpreken 
du ſcalt drige myner war#ſaken 
er dy hanen krat wult||u ghene 
du heft||u my ny mit ougen an#geſen 
maria do ſy deſſe rede dreuen 
war was do iudas ge#bleuen 
Judas lip altu#hant 
dar he der iaden worſten want 
he ſprak gy heren wat wille gy my gheuen 
ik hebbe eȳ dink to hope dreuen 
ik wyl yu wiſen eȳ man 
dar#na gy laᷠge hebben ge#ſtan 
mynen meſter ih̄m criſt 
do geuen ſe em mit groter liſt 
[70v,01]dͬi[tti]ch pēnnige an ſyne hant 
he ſprak nu weſet des be#kant 
dat myn meſter iheſus 
vn̄ ſyn iuger iacobꝰ 
ſin ſo lik an eren bere 
dat gy num̄er#mere 
erer antlat vuder#eȳ#ander kanen ſcheyden 
dar#vm̄e ſcale gy beyden 
den ik kuſſe wor ſi ſynen mūd 
den ſcale gy to der#ſuluen ſtund 



myt harden dingen gripen an 
dit is dy rechtſchuldige man 
liſtliken ſcale gy en leyden 
dat he nicht wan iv mage ſcheiden 
maria war was dyn ſane ge#bleuen 
do ivdas dit hadde ge#dreuen 
myn ſane gynk an eynen garden 
dar he ſiner iūgeren warde 
he ſprak ik wil wan yv gan 
vn̄ beden mynen vader an 
[71r,01]gy ſchollen waken vn̄ beden 
dat gy an nene boſe buchorunge treden 
maria wat weren ſyne bede 
dy he to ſynen wader dede 
ancelme em was ſo rechte we 
he ſete ſik neder vppe ſyne kne 
he ſprak vader milde got 
ik mut wor#wullen al dyn gebot 
vn̄ bin bedruuet wente an den dot 
wan der iam̄erliken not 
dy my huten is bereit 
wan der meynen iadeſcheit 
ik bidde dy leue wader myn 
mach dat an diner hulde ſyn 
dat my der pyne wor#ga 
vn̄ my dy martel nicht buſta 
yo nochten wader wo dat ſy 
din wille ſcal ſchin an my 
ik wil der pyne nicht nutflin 
wat du buſt dat ſcal ſyn 
Maria gerne were ik be#richt 
[71v,01]wart he ge#dweden efte nicht 
eyne ſtemme aᷠt#werde em weder 
<v>an deme hemel to der erden neder 
<dy> ſprak du ſcalt ſtede weſen 
du ſcalt der pyne wol ge#neſen 



din wader wil dorch dynē dot 
den minſchen loſen vt aller not 
maria wes dede he deſſe bede 
was em van angeſte al ſo leyde 
dat he ſe wruchte al#duſ ſere 
ſunt dat he was got vn̄ here 
Ancelme dat wil ik dy ſagen 
dor driger#leige dink muſte he vor#ſaken 
dat erſte dat he heft wor#ſaket 
ſin muder was eȳ g reine maget 
dy hadde em kintliken|vp#ge#tugen 
iūkvrowen bruſte hadde he ge#ſagen 
he was ok kanigeſ ge#ſlechte 
dar#vm̄e macht||u pruuen rechte 
wen edele lude werden ge#wangen 
dy konen vel werſ vor#dragen 
[72r,01]wan grauen luden was dy not 
dar#vm̄e vruchte he den dot 
maria nu wil ik dy vragen 
dy andere ſake ſcalt dy my ſagen 
dy andere ſake dy was dat 
dar he den dot war to|wruchten hat 
dy angeſt dede em al ſulke not 
dat wan ſime liue wlot 
ſuuet dat was klar blut 
dat dat vor em an erden ſtud 
maria nu berichte my 
wat dy drudde ſake ſy 
dat ſege ik dy al#to#hant 
alle dingh weren em wol bekant 
he was got vn̄ wiſte vol dat leit 
dat ſime lyue was bureit 
he wiſte ok wol dat em dy ioden 
wolden ſo iam̄erliken doden 
her#vm̄e was he wan em ge#gan 
vnd bedede ſinen wader an 



maria nuͦ hebbe ik dit wol ge#hort 
[72v,01]be#richte my der rede wort 
ancelme he let wan ſynen bede 
vnd gink weder an dy ſtede 
dar he ſine ivgeren wiſte 
erer eȳ lach deme anderen vpe eren bruſten 
vnd weren iam̄erliken ſcapen 
Wan groter lede vant he ſe ſlapen 
he ſprak em to myt ſynen mvnde 
wo mage gy eyne kleyne ſtunde 
waken ſo ik yv hadde ge#beden 
Judas kumet her#treden 
deme geit enen ſlap an 
met eȳ kuſſe wil he my wan 
maria leue wrowe ſege wo brachte he dat 
wo brachte he dat to#wege 
ancelme un der ſtunde dat ge#ſcagh 
do iudas mynen ſuen ſagh 
h dy iaden ſtūden biy em hart 
he quā lopende met der wart 
Rechte alſo eȳ douent hunt 
[73r,01]vnd kuſſede en vor ſinen mūt 
myn ſane ſprak dyt muſte ſyn 
dat duͦ wan eyme kuſſe din ald 
du ſcholdeſt my aldus vor#raden 
dy ioden quemen her ge#waden 
myt kulen vn̄ myt ſcarpen ſperen 
myn ſane ſprak weme ſuke gy heren 
ſe ſpraken ihēm den ſuke wy 
he ſprak ik bin dat dene gy willen ſeen 
drige welen ſe vppe dy erde dale my ſane 
myn ſane ſprak to deme dryden male 
ſoke gy my ſo wat my an 
vnd latet io myne iūge ͛n gan 
to#hant wart he an#ge#grepen 
w vn̄ wolden met en hen#ſlepen 



maria nuͦ be#richte my 
weren ſyne iugeren dar#by 
do en dy ioden grepen an 
edder weren ſe wan em ge#gan 
men pet ͛ hadde dar ey ſuuert 
[73v,01]Ancelme dar blef nicht eȳ man 
ſe weren al wan em ge#gan 
men pet ͛ hadde dar en ſwert 
dy ſtunt alleyne vt#ge#ſcert 
dat#ſulue dat brachte he dar ware 
vn̄ ſluoch eȳ ioden aff ſin ore 
duͦn myn ſane dat ge#ſagh 
he makede em ge#ſunt vnd ſprak 
to peter de peter deſſe(=)ſulue rede 
ſtek din ſuuert an dyne ſcheyde 
be#huude|ik ik to hulpe iēge lude 
myn vader ſende my wol huden 
twelf#duſent engel#ſcar 
dy my wol hulpen apenbar 
maria ſtundeſt||u by em hart 
do he al#duſ ge#wangen wart 
ancelme des ſcalt||u ſin bericht 
ik was dar leyder nicht 
to ih̄es muder myner ſuſter 
dar was ik ſiner worden biſter 
dar was ik an dat hus ge#gan 
[74r,01]hir#vm̄e wiſte ik hir nicht wan 
maria wes haddeſt du ſiner war#geten 
wo mochte din herte dat war#dregen 
dat me ene toch alſo eȳ dif 
ſuūt dat he dy was ſo rechte lef 
ancelme hore wo dat ge#ſchach 
ik was ſiner leider worden 
da was wan hinne gan dy dach 
ik was ſyner leyder warden 
ik wiſte nicht war ik ene uinden kunde 



Ok wo#node ik ene kleine ſtunde 
hedde uppe mynen ſtule ſeten 
wen ik ſyne not hadde ge#weten 
maria uiſteſt||u dar nicht van 
wy lit dy denne dat war#ſtan 
hore nuͦ iam̄erlike not 
wo ſachte dat me my dat entbot 
dy iūgeren quemen her#ge#lopen 
ſo iam̄erliken ſrigen rovuen vn̄ rupen 
Eyn iſlik Rop vt ſinen mūde 
[74v,01]O#we der iam̄erliken ſtunde 
dat wy gy worden gebaren 
maria nuͦ is dat al war#laren 
dy ioden hebben an deſſen ſtunden 
din kint ge#wangen vn̄ ge#bunden 
leider des weit vnſer nen 
war ſe met em hen ten 
der warheit kane wy dy nicht ſagen 
wer ſe ene habben dot ge#ſlagen 
ſe togen en alſo eȳ diff 
wy weten leider nicht war dat he bleff 
maria was dy do nicht lede 
do du h<or>deſt deſſe rede 
Ancelme dat mach du pruuen 
wer ik my icht muchte bedruuē 
myn herte wolde my to#breken 
Myn arme mūt kunde nicht mer ſpreken 
Ok kunde ik horen edder ſyn 
my wolden nicht dragen myne been 
do warden wullen#bracht dy wort 
[75r,01]dy ik wan her ſymon hadde ge#hort 
do ik nacht den alden ſede 
myn kint to deme tempel brachte mede 
do ik an den tempel ghink 
her ſimon my kint wut#fingh 
an ſinen arme vn̄ ſprak 



maria nuͦ leueſt||u noch den dach 
dat van iam̄er vnd van ſmerte 
eyn̄ ſuuert dy ſnidet dorch dyn herte 
ancelme do was dat ge#ſchen 
do ik den iam̄er hadde ge#ſen 
do quam an der#ſuluen ſtunt 
dat ſuuert dorch mynes herten grunt 
maria bleueſt||u dar wan 
en woldeſt du nicht n to em gan 
ancelme do ik dy ſuuare wort 
wan den iūgeren hadde gehort 
yk vnd maria|maddalene 
lepen in der ſtunde allene 
wente wy an dy ſtede quemen 
[75v,01]dar wy mynen ſane wor#nemen 
maria nuͦ berichte my der rede 
was he an der#ſuluen ſtede 
dar he des auendes hadde ge#ſeten 
vn̄ mit ſinen iūgeren hadde ge#geten 
an ſin h<>s wart he ge#bracht 
dar bleff he den langen nacht 
dar vragen ſe em vme ſyne lere 
war he gades ſane were 
he ſprak wat is dat gy wragen 
wente ik apenbar hebbe ge#ſaget 
nicht ſtille weren <my>ne wort 
de hefft mennich man ge#hort 
dy ſy ͤ weten den mage gy vragen 
dy magen iw dy warheit ſagen 
maria nuͦ wil ik dy wragen 
wart he wan em icht ge#ſlagen 
ancelme dat ſy dy ge#ſeght 
by em ſtuͤnt eȳ ſnode knecht 
dy ſluch mynen ſanen an ſin ore 
<he> ſprak to em du biſt eȳ dore 
<ſcald>||<u> den k<e>iſer ſo to ſpreken 



[76r,01]dat wil ik huten an dy wreken 
myn ſane ſagh den iaden an 
he ſprak o du iunge man 
hebbe ik auel hir ge#ſpraken 
dat hefft||u wol an my ge#wraken 
ſunt ik arges ik nicht ge#ſpraken han 
wes macht||u my ſo ſere ſlan 
maria nuͦ ſage my wor#bat an 
wat wart em mer to leide ge#dan 
me dede em ſo grot un#ge#wōgh 
ſe nemen eȳ witen duch 
vn̄ hadden buͦnden em ſine ougen tu 
den nacht wente an den morgen vro 
dat he mit ſinen ogen nicht en ſach 
em wart ſo menich bitter ſlach 
welk tid ſe em hadden ge#ſlagen 
ſo ſpraken ſy du ſcalt my ſagen 
efft duͤ|eyn pproffete biſt 
wan wene dat du ge#ſlagen biſt 
diſſer ſmaheit dar was wil 
ſe dreuen mit em michil ſpil 
maria ueſͬt du dar nicht by 
do ſe ene ſlugen nuͦ ſege my 
hore nuͦ wat ik dy ſage 
[76v,01]wo iam̄erliken ik dy klage 
Ik was in dat huͤs ge#kamen 
do dat dy ioden hadden vor#namen 
ze leten my ſchuuen vt der dore 
dar weinede ik alleine wore 
dar ſach ik maria|magdalene lopen 
zo rechte iam̄erliken rupen 
ſe ſprak o#w owe is hir in̄e 
maria reine konenge 
wy wunden eȳ gat an der want 
dar lope wy to altu#hant 
vnd ſegen alle not 



de|me mynen ſane bott 
maria van allen mynen geſinde ſinen geſinde 
w<a>s dar niemēt mit en ynne 
Ihōes was ī da<d> huͤ<s>|ge#komen 
vnd peter hadde he mit ſik ge#namen 
do de wrouue petrum ſach 
de de dore to ſluten plach 
ſe ſprak duͤ biſt der iugeren en 
ik hebbe dy by em ge#ſen 
altu#hant wort he wor#ſaket 
[77r,01]he ſprak ik byn des nichit wor#maghet 
he ſprak <ghinck> to deme were ſtan 
to#hant quam dar en ander gan 
he ſprak to eme dy#ſulue rede 
he ſede he were dar nicht mede 
to deme dridden male 
he ſwur he hedde des ne des gheſen 
maria wat dede vnſe here 
do petꝰ vor#ſake aldus ſere 
do hy van petꝰ dat ge#ſagh 
myn ſane petrus an#gheſach 
dy hanē#krat wart do ge#hort 
do dachte petrus an dy vort 
de he horde wan en ſpreken 
wo he ſiner ſcholde vor#ſaken 
do hy dachte vppe dy wort 
hy wart ſchͬyghen alſo ſere 
wan wende lep he ut der dare 
dar weynede he iamm̄erliken vare 
hy quam vppe der ſtraten lopen 
ſcriggende weynede vn̄ rupen 
do my petꝰ an#ghe#ſagh 
he waͬt ſcriggende vnd ſprak 
Maria harte#leue wrůue 
[77v,01]den ik <ſch><...> groten iam̄er den ik ſchͦuue 
vnd van mynen dy<n>en kinde lede 



dy is al der werld to ſwide 
wo en dy iaden hebben ſlaghen 
dat kan dy nen man to wollen ſagen 
do lip peter hen van mik 
vnder enen ſten vnd hude|ſich 
maria nuͦ lat my vor#ſtan 
wart ͤm mer|to leyde dan 
hort nuͦ wo dat wort ghe#ſchag 
des morgens do vp ghink dy dach 
ancelm̄s hadde he ene hut ouer ſich 
do wart hy to kayphas ge#bracht 
do|me ene vppe dy ſtrate toch 
zere ik to ͤm vlogh 
dan ik ſin antlat ange#zagh 
Ne leuede ik ſo<.> leue dach 
ſyne han weren em vt#ge#taghen 
bludich weren em ſy#ne oughen 
ſyn antlat was em blut wor#wut 
dat blut ſcrek em auer ſine mūt 
dy neſe was em to#ſtot 
ſyn antlat was em wor#blot 
Syne kleder weren em wor#blot 
hy was liker#wiſ|ghe#tan 
[78r,01]Rechte alſe en vt#ſetyſch man 
vm̄e ſinē hals ik ene grep 
luder ſtem̄e ik done rip 
owe herte#leue ſone 
war is hen dyn herte ſchone 
dar ik an to wrowende plach 
wen ik dyn antlat an#gheſach 
Owe huten vn̄|wapen 
wo iam̄erliken biſt||u ſcapen 
byſt||u alſo eyn dyf wor#blint 
Owe herte#leue kint 
dat was dy iam̄er den ik dref 
do|me ene toch alſ enē dyff 



maria nuͦ burichte my 
do dy iaden al#dus van dy 
deſſen groten iam̄er ſeghen 
mochten ſy dat wol wor#dregen 
ancelme dat mach dy untfarmen 
ſe grepen my by mynē armen 
vnd toghen my van mynē ſonen 
ſy ſpreken my vele to hone 
Ik wolde noch ſo vele pranghen 
ik ſcholde noch ſuluen by em hāghen 
dat wolk quam to#ſamede gan 
[78v,01]Eft|me eynen dyff ſcholde wan 
maria haddeſt||u ieghen wan 
dat he d<e> den iaden kunde entgan 
vnd ſuluen ſik hadde ghe#loſet 
maria haddeſt||u iēgē ſi troſt 
ancelme dat ſcaat||u weden 
welken trost ik hebbe buſeten 
Ik horde vppe ſyne wiſen wort 
de|de ioden van em hadden ghehort 
dat hy met ſynen reden 
were quid van em ge#tereden 
do hy mank dy lude quam 
hy ſtunt recht alſo eȳ lam 
em ghink ne nort ut ſynen mūde 
Rechte efte he nicht ſpreken kunde 
maria nuͦ berichte my 
was dar ien̄ch hapen mer an dy 
ancelme des wes du bericht 
myn hapen halp my nicht leyder nicht 
ik hapede dat myᷠ leue ſone 
was ſo kleyne vnd ſo|ſchone 
vn̄ vas ſo rechte ſuuerlik 
ſyn antlat was em wun̄ichlik 
[79r,01]wen ſy dat hadden anghe#ſen 
dat em nen arch were geſchen 



dat ſy ſik ouer en wolden vor#barmen 
do hadden de vnſaligen armen 
ſin antlat ſo ſere to#ſlagen 
dat hy van iam̄erliken plagen 
was vor#wandelt alſo ſere 
Rechte eft he malatiſch w ͛e 
maria wat ſchult geuen em dy iaden 
dar#vm̄ ſe em wolden doden 
ancelme hore wat ik dy ſaghe 
wo ſy bugīdē dy rechte klaghe 
ſe ſpreken kayfaſ leue here 
wy bringhen dy eynē rechten draganer 
van em ſuluen horde wy dat ſpreken 
wo he den tempel wolde to#breken 
wen he en hadde braken neder 
zo wolde he ene maken weder 
dar#na an deme drudden daghe 
ſprik liue here wo dy dat behage 
makaen wedder alſe hy was 
do ſprak wedder kayphas 
[79v,01]biſt||u criſt dat ſegge my 
myn ſone ſprak ſegge ik it dy 
ſo wille gy nicht louen my 
mer gy ſcalen dat nach pruuen 
vnd ſyn dat met ywen oggen an 
dat dy hemel ſcal apen ſtan 
ſo ſcale gy ſen das minſchen ſon 
by ſinē wader an deme trone 
ſyten to ſyner vorderen hant 
ſo ſcale gy wol werden be#kant 
do kayfas dyt horde vn̄ ſagh 
he to#ret ſyne kleder vnd ſprak 
wat behuͦue wy to tughe mere 
dyt is eȳ recht ͛ dragener 
wat wille wy met em began 
ein ſuuert ſnet dorch myn herte 



ſy r<u>pen alle me [[ſcholen]] eme han 
do ik horde deſſe rede 
my wart ſo iammerliken lede 
dat wan iam̄er vnd wan ſmerte 
maria dun du haddeſt ghe#ſy ͤn 
wat iam̄er deden ſy em mer 
ancelme wat deden ſe em mer to 
ancelme do ſy dyt hadden gedreuen 
[80r,01]vnd kayfas d<a>t ordel hadde geheuen 
dat me ene tho rechte ſcholden doden 
to#hant do togen en dy iaden 
to pilatus wor dat richte 
do ſpreken io dy boſen wichte 
hor pylatꝰ leue here 
wy bringhen dy eynen draghener 
Nuͦ hore wat he hefft gedreuen 
he ſprak me ſcholde den tinſ nicht geuen 
deme dy keyſer dat hefft he ge#ſaghet 
lyue here dat ſy dy geclaghet 
maria nuͦ wyl ik dy wraghen 
vnd bidde dat du my woldeſt ſaghen 
do he wor pilatꝰ quam 
do weren em dy iaden alſo gram 
edder was dar nemēt mede 
dide richtede ſyne rede 
ancelme dat wil ik dy ſaghen 
do wy dar dy iaden ſegen 
den he mennich ſchon teyken 
hadde dan by eren ſeken 
he let ere lamen gan 
vn̄ ere doden vp#ſtan 
he let ere lamen gan blinden ſen 
loue nuͦ dar erer nen 
[80v,01]Nucht mē ſe repen al gemeine 
beyde grot vn̄ cleyne 
me ſcal em an en cruce han 



he hefft vns wele to lede dan 
wo lange ſcal dy tuſſchen leuen 
dyt was dy troſt den ſy em geuen 
maria do en dy pylatus ſach 
wa wa was id dat hy to em ſprak 
ancelme dat wyl ich dy ſaghen 
pylatꝰ bugūde ene to vraghen 
Na ſynen rike wy he were 
da ſpͬak weder vnſe here 
pilatꝰ du ſcalt des weſen bericht 
myn rike is vp erden nicht 
were myn rike were myn rike hir 
myn dinſt#bade ſcholden mir 
loſen wol van dyner hand 
pilat ſprak ik byn be#cant 
vnd l proue wol an dyner lere 
duͦ byſt eyn kanigk vnd en here 
mȳ ſone ſprak ik hore dy wan dy 
duͦ ſprekest dat ik kanik ſy 
yk byn an dy werlt ge#camen kaninch 
vnd hebbe dy miſchen to my namen 
dat ich iu dy warheit ſy ſaghe 
[81r,01]pylatꝰ ſprak be#richte my 
wat is dy warheit do ſuuech myn ſane 
vn̄ hadde ſynes mūdes ſchone 
pylatꝰ wolde to#werue wragen 
dar#vm̄e wolde myn ſane nicht ſaghen 
maria be#richte my der rede 
war#vm̄e dat dit dyn ſane dede 
do pilatꝰ wolde vragen 
vnde dy warheat em nicht wolde ſaghen 
ancelme dat ſy dy geſegh 
hedde myn ſone des em bericht 
ſo were he ge#dodet nicht 
ſo we dy mīſheit war#laren 
he wolde dorch das minſhͨen willen 



gherne ſyne rede ſtillen 
Maria do dat was ghe#ſchyn 
ſage wat hefft||u mer ghe#ſen 
pylatꝰ ſprak to den iaden 
wes willi gy deſſen muſſchen doden 
Nene ſchult maghe gy em gheuen 
dar#vm̄e lat ene leuen 
do ripen dy iaden al#tu#male 
to#hand met eneme grale 
he hefft dat lant al vm̄e ghe#taghen 
[81v,01]vn̄ hefft dat ganſte wolk be#traghen 
van Jalilea wente al her 
dyt is eȳ recht drogener 
do pylatꝰ dat wor#nam 
dat hy wan galilea quam 
to#hant he ene ſande 
ſe de was eȳ richter in deme lande 
ze hadden kyuet wente an dy tid 
do wart wor#ſuuet alle ere ſtrid 
maria berichte my der rede 
wat herodes by em dede 
do herodes ene ſach 
<ue> Ne leue dy hy ſo leuen dach 
he horde wele wan em ſagen 
dar#vm̄e begūde he em to vragen 
Efft he were dy#ſulue man 
dy laſerū van dode let vp#ſtan 
he wragede eft he dat were 
dar#vm̄e ſin wader ouer men̄yge iar 
hadde dy kinder ſlagen dot 
hor nuͦ wat he em bot 
he ſprak wlt||u nuͦ eȳ teyken bewiſen 
Ik wyl my dar gherne an priſen 
dat ik dy helpe wan den iaden 
vppe dat ſy dy nicht en doden 
[82r,01]Myn ſane ſweg to aller ſtnut 



hy dede nicht vpp ſynen munt 
do dyn ſone dat hadde wor#ſuueghen 
wolde herodes dat wol wor#dregen 
herodes wart wullen erre 
vnd beſchēpde en wullen zere 
En wit kleit toch hy em an 
he ſprak ſy ſcholden weder gan 
tho pylato ywen heren 
hy wolde ſick nicht met em beweren 
maria nuͦ wolde ich gherne weten 
wat he hedde mer beſeten 
do hy van herodes quam 
vnd nene ſchult an em wor#nam 
do pylat ene ſagh 
van torne he to den iaden ſprak 
kame gy echt met deme mane 
den ik to herodes ſande 
wille gy em dy wite nach vragen 
men plecht doch vn̄ laten eme leuen 
men plecht doch enen vagen man 
war der ſt paſchen hochtit laten gan 
ſo late wy em der hochtit geneten 
vnd late en gan dat wil ik heten 
[82v,01]do repen ſy alle me ſcal en han 
vnde laten barlabam gan 
maria nuͦ lat my wor#ſtan 
wat hadde barlabas ge#dan 
barlabas hadde mennich iar 
dy lude mordet apen#bar 
do was he met eȳ morder gͬepen 
dat me en ſcholde ſlepen 
vnd van deme liue hebben gedan 
den#ſuluen leten ſy do gan 
O#wy Owe dy boſen iaden 
war#vm̄e wolden ſy ene doden 
vnd den ſchuldegen laten gan 



maria nuͦ lat my vor#ſtan 
hor nuͦ wo dat wort gheſchagh 
pylatꝰ to den iaden ſprak 
gy heren ik winde nene ſchult 
an deſſen man̄e mē hebbet dult 
Ik wil en laten ſere ſlan 
dar#tu ghinghen wir ſtarke man 
wen tue wor#muͦdet weren 
ſo quemen de anderen to varen 
dy ſlugen em ſo grote ſuuare ſlege 
dat van iam̄erliken plaghen 
wan ſynen ſchuͤlderen bette vppe dy den 
[83r,01]Nicht heleſ wart an em ge#ſen 
ſy deden em ok mer to tor<nn>e 
Ene crone maken#den ſe wan darnͬ 
do ſe ene michilik ge#ſlagen 
ſe drukende ze deme an ſyne brauen 
pylatꝰ dy brochte ene mank dy iaden 
hy ſprak wy willen ene yo nicht doden 
em ys noch to leide ge#dan 
ze repē alle me ſcholde em han 
dyt ſint klegeliken wort 
maria nuͦ berichte my wort 
wo ſe dat richte mit em hellden 
do ze ene aldus vor#deylden 
ancelme merke dat wol vul rechte 
pylatꝰ bat ſinen knechte 
al dy ſtat al dy ſtat vme#lopen 
ſy ſolden dy dat wolk to#ſamende ropen 
ſy ripen dy lude gat hir wor 
vnd nemet ywes richtes war 
do quemen ſe lopen alge#meyne 
beyde grot vnd kleyne 
vn̄ ghinghen vor dat richte ſtan 
pylatꝰ ſprak nemet deſſen man 
vn̄ dodet ene na iuwer ce ee 



alto#hant do ripen ſy ze 
he ſprak deme keyſer to hone 
[83v,01]vnd ſede he were gadeſ ſane 
ze dar#to leſt||u ene gan 
duͦ wult deme keyſer weder#ſſtan 
do pylatꝰ hadde ge#hort 
wan den iaden deſſe wort 
dat he gades ſane were 
to#hant do ſcrekede hy ſo ſere 
he ſprak em to met groter lyſt 
Nu ſege my m drade we duͦ byſt 
myn ſane let ene wuſte vragen 
he ſwegh vn̄ wolde em nicht ſagen 
he wart wan eme des nicht bericht 
pylatꝰ ſprak wo en ſprekeſt||u nicht 
vnd mach ik dy wol laten doden 
vnd maken dy los wan den ioden 
truuen maria des was ge#nu ͗ch 
do dat dyn ſone dat wor#dru͗ch 
do ſik pylatꝰ des wor#mat 
In deſſen dingen pru͗u͗e ik dat 
dat#ſulue hefft em wor#du͗met 
dat he ſik hefft boromet 
maria nu lat my weſen bericht 
antwerdede em din ſone nicht 
Myn ſone kunde des nicht wor#dragen 
he ſprak pylatꝰ ik wyl dy ſagen 
dy walt dy du ͗ hefft auer my 
de en heft||u nicht wan dy 
ſe kummet dy wan deme hemel hir neder 
[84r,01]pylatꝰ ſprak to den iaden weder 
deſſe man hefft ᷠene ſchult 
do hadden dy ioden vngedult 
ſe ripē alle me ſcal ene han 
he hefft vns vele to leyde gedan 
du͗ pylatꝰ dat vor#nam 



dat all dat wolk tyegen em quam 
vnde uolde eme doden 
he bedachte ſich vnde ſprak to den ioden 
Ik wil weſen ſynes dodes 
vnſchuldich vnd ſines bludes 
ſy repen ſin blut ſcal ſūder wan 
ouer vns vnd vnſe kinder gan 
pylatꝰ dede der iaden willen 
do h he ſy io nicht kuͦnde ſtillen 
vnde gaf dat order ouer em 
he ſprak nuͦ ſlepet met em hen 
nuͦ gy is willen ene han 
zo latet io barrabam gan 
maria nuͦ ſegge my wat ſy dreuen 
da dat ol ordel was ge#geuen 
he muͦſte dat cruce ſuluen dregen 
dat was ſo grot vn̄ ſo van#wagen 
dat he des dragen nicht en cunde 
ſe nemen an der#ſuluen ſtunden 
enen mam dy druch dat cruce fvore 
de kinder v[[or]]pen ene mit hare 
[84v,01]Etlike klegelike wrowen ſere weineden. ene den do ſprak to em vnſe here 
wat ga gy weynēde auer my 
weynet dar dy not ſy 
ouer ywe kinder des is not[[.]] dy my ſo grote ſmaheit dot 
to#hans to tagen em dy ioden 
dar ſe ene wolden doden[[.]] to kaluarie an dy ſtede 
maria wat wart eme ge#dan 
do ſe ene wolden han 
hor nuͦ iam̄erliken rede[[.]] wat|me mynē ſone dede 
ik ſach myt mynen ogen leyder 
dat ſe eme vt#tagen ſynen kleydē 
do me ſine kleyder delde[[.]] ſe dabelden wy den rok behilde 
do ik ene naket ſach 
ne leuede ik ſo leydegen dach 
my herte ku͗nde des nicht liden[[.]] ik wāt eme vm̄e ſyne ſiden 



van mynen houede enen dok 
dat crcͮe dat he ſuluen druch 
dat warpen ſe vpē|dy erde neder[[.]] ſe nemē mynē ſone zedder 
vnde warpen ene vppe dat crcͮe dal 
de neghel weren grot vn̄ vn#behende 
twe ſlugen ſe|em dorch ſyne hende 
mit groten harden ſlagen[[.]] hor wat ik dy wil ſagen 
do he by den armen was getagen 
dy wote dy cūden nicht wullen langen 
dtͣ hol dar ſcholden to#reyken 
dar dy negel ſcholden ſteken 
ſe buͤnden em eȳ ſel vm̄e ſyne ben 
[85r,01]dar#mede begun̄en ſe ſo ſere to teyn 
ſo ſere dat em dy hende to#reten 
recht eft ſe eme weren to#ſteken 
eme knakeden al ſyne ſenen 
ok do beu͗eden eme dy tenen 
ſin tu͗nge an ſynen mūde[[.]] do quam tu den#ſuluen ſtunden 
her ſymon ſwert an my herte 
van der iam̄erliken ſmerte 
maria dit ſint iammerlike rede 
ſage my wat me em worbat dede 
ſe richten en vp met groter not 
mit deme crcͮe wente dat was grot 
do ſe dat hadden vp#ge#richt 
ſine liuē vote kunde ik nicht af#langen[[.]] alſo was he ge#hāgen 
by deme crcͮe dat ik ſtut 
vte ſinen voten quam dat blut 
lank dat crcͮe vlitende[[.]] vn̄ wolde vppe dy erde gyten 
do dat myne ougen zegen an 
dat dat blut dar nedder ran 
to#hant was ik da bereit[[.]] vn̄ helt dar#var my klet 
vnde let dat lopen an mynen ſchot 
do veren myne kleyder rot 
dy vore hadden wit ghe#u ͗u͗eſen 
de my ſach deme mu͗chte greſen 



ſo iam̄erliken was ik be#lopen 
van ſiner hilligen bludes drapen 
maria wat wart dar mer ge#dan 
do ſy dit hadden be#gan 
[85v,01]hore nuͦ iam̄erlike rede. vo w<o>le me em to lede dede 
twe morder worden dar ge#vangen 
dar#twiſchen hadden ſe em ge#hangen 
ſe ſpreken em to ſnode rede 
he mu͗ſte nicht weſen mit vreden 
de eme was to der luchteren hant 
dy ſprak biſt||u ge#ſant 
hir nedder wan deme oueſten trone[[.]] biſt||uͦ des leuē gades ſone 
den zo make dy ſunt vn̄ vns dar#mede 
do antwerde vp deſſe rede 
de to der worderen hant ge#hangen wart 
he ſprak heſt||uͦ nene vare 
ſūt dat vy apen#bar 
vor morder ſint gegrepen vnd geuangen. vnde an deſſen galgen ge#hangen 
dat got wil an dy wreken 
wes uult||uͦ deſſe rede ſpreken 
he is hir al#dus to camen[[.]] dat wart ne quad van em vor#namen 
he ſprak here hier here 
wen duͦ kommeſt an dyne grote ere 
dat duͦ dy worbarmeſt auer my 
myn ſane ſprak ik ſege dy 
du ſcalt huten by my ſyn ſu͗nder pin 
mit my an groten wrouden ſyn 
maria nuͦ lat my wor#ſtan[[.]] wart|em mer to lede dan 
hor nuͦ wat me met eme dref 
pylatꝰ dichte eynen briff 
In den briff hadde ſcruͥē[[.]] dy ſchult dy em dy de iaden geuē 
he ku ͗nde hebben ne dy ſtuͦnde 
dat he my to#ſpreken kunde 
[86r,01]mer do he my ſagh vor em ſtan̄[[.]] zo iam̄erliken was he ge#tan 
he ſprak to my mit ſachten muͦde 
he ſ vnde was be#drupet d<a>|mit deme blude 



maria leue muͦder myn[[.]] duͦ ſcalſt vaſte an deme louen ſin 
vnde ſcalt met nichte weſen vor#ſaghet 
wente du biſt eyne reyne magett 
do ik wan deme hemel quam[[.]] vn̄ dy miſcheit van dy|vnt#nam 
van deme hilgen geſte untfangen 
doch bin ich ſepper vnd god[[.]] van deme liue bin ik ge#vot 
duͦ biſt my muder ik bin din ſane 
myn wader is an deme ouerſten trone 
dar#vm̄e deke an myne ſmerte 
vn̄ hebbe io eȳ ſtede herte 
du ſcalt nenen twiuel han[[.]] ik wil dy nicht wor#daruen lan 
maria ſegge nuͤ vo dy were 
do he dy troſte al#dus zere 
ancelme dat wat ſcholde ik do ſpreken 
ik ſprak herte#leue ſane 
Nuͦ hebbe dyner muder ſchone 
vnd lat my met dy ſteruen[[.]] wat mach ich mer vor#weruͤn 
min leue kint nuͦ denke an my 
vn̄ lat my bliuen dot by dy 
de ſchult dy em dy ioden geuen[[.]] Ioh̄s is eȳ koninch der iaden 
dar#vm̄e wolden ſe em doden 
do dy ioden dat vor#nemen[[.]] to pylato dat ſe quemē 
vnd ſpreken em to wy bydden dy 
ſcrifft nicht dat he vnſe koninch ſy 
[86v,01]men ſcrif dat he hadde ge#ſpraken 
he were eȳ konīgk dat hebbe wy vraken 
pylat ſprak dat is ge#blewen 
dat ik screfft dat is ge#ſcreuen 
me negelde bouen ſyn houet 
vppe dat id worde ge#prouet 
dar welker ſcult dat em dy iaden 
wolden ſo iamerliken doden 
maria nu ſegge my vat wart dar mer ge#dre(=)uen 
do deſſe brif was ge#ſcreuen 
dy iaden gingen by em ſtan[[.]] hore wo ſy ene rupē an 
biſt||uͦ des leuendͥgen gades ſone 



an de erde komen van deme ouerſten trone 
ſo ſtich van deme crcͮe nedere[[.]] ſo wille wy louen wedere 
do ze dyt hadden gedan[[.]] my ſane rip ſinē vadē an 
he bat dat he ene wolde worgeuen 
wen ſe wiſten nicht wat ſy dreuen 
maria nuͦ wolde ik gerne weten 
hadde dyn ſone mer vor#geten 
dat he dy nicht to en ſprak 
wente duͦ haddeſt grot vnge#mak 
ancelme dat ſcalt||u vor#ſtan 
eme wart ſo vele to leyde gedan 
Iik ſprak war#vm̄e wult||u myl lenger ſparen 
lat my mit dy van hynne varen 
ſcal ik ſane|d<y> en#berer 
to weme ſcal ik my denne keren 
myn leue ſane irbarme dy[[.]] vn̄ lat des genetē my 
du heft myne bruſte ge#ſogen 
[87r,01]vnd hebbe dy lifliken vp#ge#taghen 
do wart t io my leyt#wor#drif 
wat ſcal ik vul arme wyf 
ſcal ik alle<y>ne qualen[[.]] weme wilt||u my be#welen 
ancelme ik dreff ſo grote plage 
mer wen ik dy can ſagen klagen 
nuͦ ſ ſegge wat dyn ſane ſprak[[.]] do he dy ſo druflikē ſagh 
maria des be#richte my 
weme wolde he he be#velen dy 
ancelme des was duͦ be#ͬicht[[.]] he let my wnder#wegen nicht 
nuͦ mochſt||u horen wo he ſprak 
do he Ioh̄es by my ſagh 
Ioh̄es leue frunt myn[[.]] Nyn ſy an dy hude dyn 
ik kan nicht lengen mit dy blyuen 
dy dot wil ny my wan <h>inne driuen 
duͦ ſcalt nenē twiuel han / ik wil dy nicht vor#deruē lan 
ik wil dy nicht laten vnder#wegen 
duͦ heft my vppe dynen armen dregen 
duͦ biſt my muder ik bin dyn ſane 



myn wader is an den auer#ſten trone 
ik ſcal ſiten an ſyner vorderen hant 
he ſprak Ioh̄es wes des be#kant 
vn̄ denke dat ik nenen man 
alſo rechte lef ge#wan 
maria ſcal dyn muder ſyn[[.]] vn̄ nȳ ſy an dy hude dyn 
duͦ ſcalt ſy ok wok be#waren 
ik mud nuͦ wan hin̄e varen 
myn leue ioh̄es do by my[[.]] rechte alſo ik tru͗u͗e dy 
vn̄ gif er ok io ganſchen troſt 
ſe ſcal drade werden ge#loſt 
hir mede he ſik van u͗ns wende 
[87v,01]vnd gaf der rede en ende 
maria dat hebbe ik wol gehort 
berichte my der rede wort 
hor nuͦ iam̄erlike klage[[.]] dy vas by deme mydda(=)ghe 
dy ſuͦnne vor#loſ erer ſchin 
do rep dy leueſte ſane myn 
ſo luͦder ſtemme deſſe vort[[.]] ely ely lamazabatany 
dit is myn wader vn̄ ny myn god 
myn leuer vader vm̄e vat 
heſt||u myner vor#geten[[.]] des kunden de iaden nicht wor#geten 
ſe ginghe alle vor em ſtan 
vn̄ ſpraken he|repe elyas a<n> 
nuͦ lat vns ſen wat elyas doge[[.]] wer he uns icht moge nemē 
My dorſtet ſprak myn ſane do 
des worden dy ioden alle wͬo 
dyt was ok em do wol geuallen[[.]] ſe geuen em etik vn̄ galle 
vn̄ richtē|den em to ſynen mūde 
he ſprak to der#ſuluen ſtunde[[.]] alle dinch ſint vullē#bracht 
do he den drank hadde be#ſmeket 
do negede hy ſyn houet neder dale 
he ſprak vader ik be#vele 
mynen geſt an dy hant din[[.]] dar#mede vor he van hinne 
maria veſt dy du dar nicht eft aff 
do he ſynen geſt vp#gaf 



ſo berichte my der rede[[.]] <.> wer he iennech teyken dede 
ancelme hor dat ſcalt||u merken 
dat ha<n>gede laken in der kerken 
dy to#reten vn̄ wellen neder 
dy doden lude de quemen wedder 
[88r,01]de ſtoruen weren auer mēgen iare 
de ghinghen in der ſtat apen#bare 
de erde dy beuede vnd dy ſtene 
de to#breken algemeyne 
maria nuͦ lat my wor#ſtan 
hor nuͦ iam̄erlike wort 
wo dy iaden den wort 
<..> pylato dat ſy treden[[.]] wo ſere dat ſe eme beden 
dat he ͤm dy doden geuen 
dat ſe an eren paſcen dage 
Nenen iam̄er an em ſegen he gundē wol dat ſe dat deden 
pylatꝰ ſprak to den iaden 
do quemem her d de ioden her d tyn 
vn̄ to#breken vn den morderen eren ben 
do ſe ſe to mynen ſanen quemen 
vn̄ ene dot wor#nemen 
ſe to#breken em nicht dy ben[[.]] mer dar <qu>ider quam doch eȳ 
de het longinꝰ vn̄ was blint 
dy ſtak myn herte#leue kint 
mit eȳ ſpare dorch ſin herte 
Ik ſprak io vā iam̄erliken ſmerte 
owe iam̄er owe leyt[[.]] owe der grot ̄vn#barmh ͛tich(=)heit 
war#vm̄e driue gy deſſe not 
was he le<y>der nicht al dot 
wͣt is dat dat gy an em werken[[.]] dat gy ene ſo ſ ͛e ſterken 
wille gy em don to leyde mer 
ſo kamet deme here met iwen ſpere 
vn̄ dodet den dy muder met deme kinde 
[88v,01]vn̄ do ſo hebbe gy al ſin geſinde 
ancelme dit ſcryff an dynen breff 
dit was dy iam̄er den ik dref 



maria dit heheb hebbe ik wol ge#hort[[.]] wult||uͦ be#richten vort 
wo ſe en wan deme crcͮe hebbē ge#namen 
vn̄ wo is to der erde kamen dot ge#kamen 
ancelme dat hor dat ſcalt||u weten en da was ioſef gegheten 
dy was eȳ gade#vrucheich man 
dy was to pylato gegan 
he ſprak pylatꝰ ſprak leue here[[.]] ik bidde dy ſo rechte ſere 
dat wy ih̄m muten grauen 
ſin muͦder dy wil ſik ent#degen 
dy iam̄er vn̄ dat herte#leyt 
ys to grot vn̄ dat ſy be#gheyt 
ſe dryff zo klegelike not[[.]] he en|w ͛de gruͣen ſe ſtoruet dot 
pylatꝰ dan war vorwūder ſere 
eft he al rede ſtoruen were 
he ſprak ſe ſcolden arlof han[[.]] dat ſe ene mochten grauen 
do em dat arlof was ge#geuen 
hor wo ſe eren dingen deden[[.]] ſe dede ſteghen 
ancelme dat ſcal dy vnt#farmen[[.]] Iosep ſtehech em to ſynen aͬmen 
enē hamer nam hadde he in ſynen der hant 
dar he dy nelge negel mede vt#want 
dy weren grot vn̄ vnbehende 
he <toch> ſe vt ſe vt mit groter not 
do ik dat ſach mit minen avgen an 
dat de negel weren vt#ge#tagen 
[89r,01]vn̄ wolden neder gliden[[.]] ik grep ene vme ſine ſyden 
vn̄ wro vor em to ſynen mūde 
mer wen to duſent ſtunden 
de em de vote weren loſz[[.]] wo drade ik de erde koͤſz 
ik lede en an mynē ſchoͤs 
ik dref ſo iam̄erlike not 
ik ſprak herte#leue ſone[[.]] war is nuͦ hen dine grote ſchone 
dar ik my an to wrouuen plach 
Owe du mortlike dach 
dat ik den iam̄er ſcholde leuen[[.]] nuͦ mut ik mȳ troſtes begeuen 
maria gerne were ik bericht 
mogenden ſik dy iūger nicht 



ancelme ſe ͤmogeden ſik ſo rechte ſere 
ſe hadden lat edder bere 
se weren anſtes alſo wul[[.]] dat ſy wan vruchten worden ſo dul 
Ihōes de quam here gelopen 
zo rechte iam̄erliken ropen 
he wel em vppe ſyne bruſt[[.]] de he ſo dike hadde ge(=)kuſt 
he ſprak herte#leue here 
owi vn̄ my num̄ermē 
petꝰ dref zo grote not[[.]] he rep here were ik dot 
leue h ͛e wor#gef dat my[[.]] dat ik vor#ſakē hebbe dy 
maria magdalena quā[[.]] vm̄e ſinē hals ſe ͤne nam 
ſe ſprak owy leue here 
dat wor#win̄e ik num̄ermere 
wat ſchal ik lenger nuͦ leuen 
wy wil dy ſunde my wor#geuen 
[89v,01] [[ſo]] du here heſt gedan 
de iūgeren quemen her alle gean 
dy dreuen iam̄er vn̄ ſwe[[re]] ſe repen my leue here 
was heff heſt||u wns laten over# bliuen 
dy ioden laten uns vns nicht leuen 
ancelme dē iam̄er den ſe dreuen[[.]] dē vīt|me nerg[[e]]nt scre(=)[[uen]] 
maria dit ſind ſware wort 
dy ik hebbe wan dy ge#hort 
[[d]]e horde ik ne al myne dage[[.]] nuͦ bericht my des ik dy vrage 
heſt||u iēge vor#beſeten 
do|me ene gra gruf dat wolde ik weten 
ancelme dat ſcalt||u vor#ſtan 
de grote not ſtūt noch an 
do ſe en begrauen wolden[[.]] ik ſprak ik wolde en beholden 
ik wolde ok by ene bliuen 
ſe ſcholden mi dar entliuen 
er he my vorde n<a>men[[.]] he w ͛e my ſo nicht an ge#kamen 
do Ioh̄es dat wor#nā[[.]] wo drade dat he to my quā 
he ſprak maria ik bedde dy 
dat du woldeſt ſteden my 
dat ik begru͗ue mynen heren[[.]] wi muͦten doch leyd̄ ſyner entberen 



duͦ veſt dyt vole bet wan ik 
dat he ſuluen ſik 
an deſſeme dage wolde laten doden 
zo iam̄erliken van den ioden 
ok weſt||u dat he wil vp#ſtan 
dar#vm̄e lat en an de erde grauen[[.]] dat he nicht werde namen 
[90r,01]Maria gherne <wolde> ik ſin be#richt 
twideſt||u ioh̄es edder nicht 
ik antwordede em vppe deſſe rede 
wes deſt||u my ſo rechte leyde 
Iohāes lat de rede bliuen[[.]] vn̄ lat my mynen iam̄er driuen 
du muchteſt my wol met wreden lan <...> <...> 
my is ſo vele to leyde dan 
dy iugeren quemen alle h ͛e[[.]] vn̄ beden my ſo rechte ſere 
dat ik to leſten arloff gaff 
wat ſe ene leden yn dat graff 
du ik an dat graf zagh[[.]] ik vur to vn̄ ſprak 
gy heren latet iw ͛ irbarmen 
vn̄ begrauet my vil armen 
mit mynen kinde des is not[[.]] ik ſterue doch wan iam̄er dot 
do dat warde auer#lank 
Se to#ghen my aue vm̄e dank 
wo deme graue ane were[[.]] do weinede ik ſo rechte ſere 
ſe worpen dy erde vppe ſin lif 
do ſprak ik vul arme vif 
latet my ene noch ens an#ſenͤ 
to#hant eȳ mycheliker ſt ſtein 
dy wart vppe ſyn lif ge#lecht[[.]] and ͛#werue lap ik echt 
vppe ſin graft do zach ik ſyner leyder nicht 
dyt was do leyder al bericht 
maria nuͦ berichte my[[.]] wo lange werſt||u dar#by 
da <dy>n ſane grauen wart[[.]] edder ghingeſt||u <aff> <der> <vart> 
[90v,01]Ancelme nuͦ hore wa ik em dede 
Ik gynk liggen vppe dy|ſtede 
dar myn ſane grauen lagh[[.]] wo iam̄erliken ik do ſprak 
gy heren ik bydde yv algemeyne 



dat gy laten my alleyne 
vppe mynes kindes graue bliuen[[.]] vn̄ latet my|myn(=)en kum̄er driuen 
dar moge gy nicht by#ſtan 
hir#vm̄e bidde ik yv dat gy gan 
ik wil weynen vn̄ ſrigen[[.]] des wil ik nicht wor(=)tygen 
ik ſterue doch wan ruuen dot 
do togen ſe mi mit groter not 
vn̄ iam̄erliken an de ſtad[[.]] gad weit wol wat ik beſat 
myne kleder weren van blude rod 
dat van deme c<r>ͮce vlot vppe my vlot 
do my dat wolk an#ge#ſagh 
dy meſte del der vrawen ſprak 
o mylder god wan hemelrik 
<nu> wart groten vngelik 
[[v]]oreſchet in deſſen<me> lande[[.]] ſo wy deſſen iūgen manne 
vnd ſiner muder is be#ſchen 
ne verde wart dy kum̄er beſyn 
ancelme dat ſcalt||u weten 
dyt heft myn ſone vnd ik beſeten 
dit ſcalt dy vul vnd allen ſc ͛uen 
dit ſcal mit dy nicht allene bliuen 
du ſcalt dat allen luden ſagen 
dy dy dar#vm̄e willen wraghen 
ze mogen ſe horen an deſſen reden 
[91r,01]Wat myn ſane heft geleden 
der paſſien lat ene got gereden 
<En> wy mit em bliuen mite 
an der ewigen ſaligeit[[.]] dar#mede vor#wen̄e wy 
we der paſſien mit innichen 
danket vn̄ ſynes dodes minchliken 
zo lat vns <di> deileftich werden 
dines dodes hir vp erden 
dat wy dat <h> louen vnd bedenken muten to allen tiden 
dat wy ewichliken mit dy bliuen 
ſo enſcheiden wy num̄er#mer <wan> dy 
des helpe uns der perſonen drie 



got vader der eincheit kriſtenheit 
gif den leuengen guedecheit 
do doden barhͫerticheit 
vnd vnſ na deſſer bittercheit 
deſte vn̄ roue in der euicheit 
deſſe rede hebben ey ende 
got de vor#lyge vns en hilgh ſalec ende 
To deſſer paſſiuen heft ghegeuen 
pawes Iohās hundert daghe aff<lates> 
Swy ſy ſpreket met innicheit ſw<...> herten 
edder horet ſaghen yn gades namen <amē> 

